
2021 EKO MARTXOAREN 25EKO
OHIKO OSOKO BILKURA

Lazkaoko Udaletxean, bi mila eta hogeita bateko martxoaren hogeita bostean, ilun-
tzeko sei eta erdietan, Lazkaoko Udal Osoa bildu da, aurrez honetarako deialdia egin dela-
rik, Kepa Zubiarrain Erauskin Alkatearen lehendakaritzapean, ohiko batzarraldia egin as-
moz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofi Padura, Ifiaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

IRaki Estensoro Sarasola zinegotziak telematikoki hartu du parte.
Idazkari lanetan IRaki Eskisabel Zurututzak dihardu.
I.- AURREKO AKTA.-
Alkateak bilkurari hasiera eman ondoren, bertaratutakoen onespenera aurkeztu da

2021eko otsailaren 25ean egindako bilkurako akta, eta idatzita dagoen moduan onartu
da.

IT.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditu da.

III.- P.R. 13KO PARTIZIPAZIOA LIZITAZIORA ATERATZEA.-

Lazkaoko Udala eta "Lazkao Lantzen SA" udal-sozietate publikoa, hurrenez hurren,
PR — 13 bizitegirako lurzati eraikigarriaren %47,356ko eta %21,175eko partaidetza zatie-
zinaren jabeak dira. Partzela :hori- Lazkaoko Udal Plangintzako Arau Subsidiarioetako
ITURGAITZAGA 6. hirigintza-jarduerarako eremuan dago, eta lurzati horretan etxebizitzak,
garajeak eta eranskinak eraiki ahal izango dira.

gy Gainerako partaidetza zatiezina, %31 469koa AGAUNZA BERRI SL merkataritza-
& w enpresarena da. ‘ . 4

Lizitaziora P.R.13 osoa aterako da. Lazkao Lantzenek onartu du, gaur osoko bilkura
honetara onarpenera jarri den baldintza plegua eta Agauntza Berri S.L.k udalarekin kon-

Esleipena arautuko duten prezioak edo tasak honako hauek izango dira:



PR - 13 partzelaren gutxieneko salmenta-prezioa, gorantz hobetu daitekeena:
EHUN ETA BAT MILA EHUN ETA HOGEITA BI EURO ETA LAUROGEITA HEMEZORTZI
ZENTIMO (101.122,98€). Kontzeptu horrengatik_esleipenean ateratzen den zenbatekoari
dagokion BEZa gehituko zaio.

Lazkao Lantzen SAri ordaindu beharreko gutxieneko prezioa, gorantz hobetu
daitekeena, 5 etxebizitza eta 5 garaje-plaza saltzeagatik: ZAZPIEHUN ETA LAUROGEI
MILA EHUN ETA SEI EURO ETA HOGEI ZENTIMO (780.106,20€). Kontzeptu horrengatik
esleipenean ateratzen den zenbatekoari dagokion BEZa gehituko zaio.

5 etxebizitza eta 5 garaje-plaza eraikitzeko esleipendunak jasoko duen gehieneko
eraikuntza-kostua: BOSTEHUN ETA BERROGEITA HAMABOST MILA HIRUREHUN ETA
LAUROGEITA BEDERATZI EURO ETA HEMEZORTZI ZENTIMO (555.389,18€). Kontzeptu
horrengatik esleipenean ateratzen den zenbatekoari ere dagokion BEZa gehituko zaio.

PR - 13 partzela saltzeagatik ateratzen den prezioari orain arte urbanizazio-kar-
gengatik ordaindutako zenbatekoak gehitu beharko zaizkio. Zenbateko horiek finkoak
dira, ezin dira hobetu, eta plegu honen sarreran adierazi den bezala, zenbateko hauek
dituzte:

- Lazkaoko Udalaren partaidetza zatiezina: 136.573,89 €+ BEZa.
- Lazkao Lantzen SAren partaidetza zatiezina: 61.068,33 €+ BEZa.
- Agaunza Berri SAren partaidetza zatiezina: 90.756,05 €+ BEZa.

Ormazabal zinegotziak (EH Bildu) esan du beraiek abstenitu egingo direla, udal go-
bernu honen lan estiloarekin ez datozelako bat. Gaiak erabakita eramaten dituztela ba-
tzordeetara eta beraiek erabakietan parte izan nahi dutela.

Alkateak erantzun dio Lazkao Lantzen S.A.n gai honekin jarraitu den prozesuaren
informazioa urratsez urrats eman dela.

Hau guztia honela, eta hirigintza, etxebizitza eta zerbitzuen batzorde informatiboa-
ren proposamenaren aurrean, osoko bilkurak, aldeko 7 boto (EAJ), aurkako botorik gabe
eta 6 abstentzioz (EH Bildu) Iturgaitzagako P.R.13 besterentzeko kontratazio espedientea
onartu eta lizitazio deialdia egitea erabaki du.

IV.- INFANTADU DUKEAREKIN HIRIGINTZA-HITZARMENA.-

Indarrean dauden Lazkaoko arau subsidiarioak — Gipuzkoako Foru Aldundiko
Diputatuen Kontseiluak 2008ko abenduaren 23an egindako bilkuran behin betiko onartu-
) testu bategina—, Lazkano Jauregiaren finka 8. HIE gune historikoaren barruan sartu

LAZKAOKBai aipatutako partzelaren kasuan, bai egoera berean dauden beste batzuen kasu-
UBRALAlpatutako araubideak izugarri zailtzen du kalifikatutako eta katalogatutako eraikinen

bideragarritasun ekonomikoa; izan ere, eraikin horien ezaugarriak direla eta, oso handiak
dira kontserbatzeko behar diren zenbateko ekonomikoak.

Adierazitako egoera gainditzeko, plangintza orokorraren aldaketa bat egitea eta
onartzea planteatzen da, honako hauek uztartzea ahalbidetuko duena: ondasunaren titu-
lartasun pribatua, haren kalifikazioak berekin dakarren kontserbazio-betebeharra eta, ha-
ren kalifikazioarekin eta babestutako ondasunen baldintzekin bateragarriak izanik, hala
badagokio, higiezinak kontserbatzeko baliabideak lortzea ahalbidetuko duten jarduerak
garatzeko erabilerak ezartzea.

Bestalde, indarrean dauden Lazkaoko Arau Subsidiarioek ere ibaiaren ertzeko
pasealekua aurreikusten dute Agauntzaren ondoan. Pasealeku horren zati bat Infantado
Jauregiaren lurzatiaren atzealdetik igarotzen den lur-zerrenda batean igarotzen da,
Agauntza ibaiaren paraleloan.

Adierazitako ordenan, garrantzitsutzat jotzen da ibaiaren ertzak berreskuratzea eta
oinezkoen pasealekua eta bidegorria egitea, Agauntza, tarte horretan ere, udalerriaren
ardatzetako bat izan dadin, horrek bereziki ingurune hurbilenari eta oro har udalerriari
ematen dion balio erantsi ukaezinarekin.

Hau guztia bideratzeko Infantado Dukearekin osoko bilkurara ekarri den hirigintza-
hitzarmen hau izenpetzea planteatzen da.

Ormazabal zinegotziak (EH Bildu) esan du ezezkoa emango diotela hitzarmen honi
eta hau ondorengo arrazoi hauengatik:

1.- Zalantza dutela hirigintzako plan orokorrak hau baimentzen ote duen.

2.- Lazkaoko AA.SSak oso kontsentsu zabalarekin onartu zirela behin eta berriz entzun
dutela baina oraingoan kontsentsuaren bidetik jo ordez gehiengoaren bidez ezarri nahi
dutela.

3.- Ibai ertzeko lur zerrenda hori herriarentzat eskuratzea ondo iruditzen zaiela baina hori
huskeria dela Lazkaoko herriarentzat honek Dukeari ematen dioenarekin alderatuta.

4.- Eta azkenik, aste honetan bertan jakin dutela Promociones Goierri enpresaren atzean
Dukea dagoela, eta enpresa horrek hainbat eraikuntza proiektu garatu dituela Lazkaon,
eta etekin handiak atera dituela, eta Lazkaoko PNV alfonbra gorria jartzen ari zaiola Du-
keari.

Eta alkateari zuzentzen zaio esanez lehen ere esan ziola, behin Lazkaoko EAJko or-
dezkari kualifikatu bat Dukearen ordezkari izan zela Lazkaoko Udalaren aurrean, eta ordu-
an harriduraz hartu zuela hori eta zalantzan jarri zuela, eta hura baieztatu duen ala ez
galdetzen dio eta galdetzen dio baita ere Lazkaoko Udala Dukearekin negoziatzen ari den
garai honetan, ea Lazkaoko Udala noren interesak defendatzen ari den, Lazkaoren alde
ala Dukearen alde.

Alkateak Ormazabal zinegotziak esan dituenei erantzunez esan dio hitzarmen hau.
teknikariek prestatu dutela eta bere legezkotasunari buruz ez duela inolako zalantzarik.
Eta zeinen interesak defenditzen ari den galderari erantzun dio Lazkaoko Udalaren intere-
sak ari dela defenditzen. Dukearen ordezkaria aipatzen duenean esan dio ez dakiela zei-
LAZKAOKO netaz ari den eta ez duela jakin ere egin nahi, eta horrek ez duela inolako ekarpenik egi-

UDALA ten eztabaida honetan.




Honen ondoren eztabaida luze eta gogor bat egon da.

Honen ondoren, gaia bozketan jarri da, eta hirigintza, etxebizitza eta zerbitzuetako
batzorde informatzailearen proposamenaren aurrean, Osoko Bilkurak, aldeko 7 boto (EAJ)
eta aurkako 6 botoz (EH Bildu) honako akordioak hartu dira:

1.- Lazkaoko Udala eta Infantadu Dukearen arteko hirigintza-hitzarmena, bere espedien-
tean dagoena, hasierako izaeraz onartzea.

2.- Hirigintza-hitzarmen hau jendeaurrean edukitzea hogei eguneko denboraldian, alega-
zio ondorioetarako.

3.- Denboraldi horretan inolako alegaziorik aurkeztuko ez balitz, hasierako onarpena behin
betiko bihurtutzat joko da, akordio berri baten beharrik gabe.

4.- Alkatea ahalmentzea udalaren izenean hitzarmena izenpetu dezan.
V.- ENBA ETA EHNE-REN MENDIKO ABELTZAINTZAREN ETA OTSOAREN POPULAZIOA-

REN KONTROLAREN ALDEKO MOZIOA.-
Mozioak honela dio:

“Mendiko abelzaintzaren eta otsoaren populazioaren kontrolaren
aldeko mozioa

2020ko otsailaren 5ean Eusko Jaurlaritzako Ingurumen sailburuak Otsoa espezie meha-
txatuen Euskal Katalogoan interes bereziko kategorian sartzeko tramitazioaren hasera
onartzea erabaki zuen, Naturzaintza—Euskal Autonomia Erkidegoko Natura Kontserbatzeko
Aholku Batzordearen gehiengoa aurka bozkatu arren.

2021eko otsailaren 4an Transitzio Ekologikoa eta Erronka Demografikorako ministe-
ritzako Natura Ondarearen batzordeak, otsoa babes bereziko erregimenean dauden espe-
zZieen zerrendan sartzea erabaki zuen, otsoaren populazioaren %95a baino gehiago ordez-
katzen duten elkargo autonomoen ordezkariek aurka bozkatu arren.

Aurrez aipatutako Batzordearen diktamena ez loteslea bada ere, Ministeritzako arduradun
nagusien hitzetan, batzordeak hartutako norabideari eutsi egingo diote azken muturrerai-
no.

Erabakla behin betikoz hartuko balitz Euskadiko abelzaintza estentsiboarengan ondorioak
jak eta berehalakoak lirateke, otsoen populazioa areagotuko litzakeelako gure
& gakide diren elkargo autonomoetan eta honenbestez, Euskadin otso populazioak sartu
_J\ p8honkortzeko arriskua areagotuko genuke, eta honek, ondorio larriak ditu, bai gure

abeltzainok, kezkatuta eta beldurtuta gaude otsoaren zabalkundearen aurrean orain arte
bizitu dugun maneju estentsiboaren amaiera suposa dezakeelako eta honenbestez, eraba-

kiaren azken helburua hori ez bada ere, abelzaintza estentsiboarekin amaitu eta eraba-
teko maneju intentsibora joan beharko dugulako.

Honenbestez, abeltzainok, Lazkaoko udalari honako hau eskatzen dio:

1.- Lazkaoko Udalak bere konpromezu tinkoa agertu nahi du mendiko abelzaintzarekin eta
gure mendiak larretzen dituzten ardiak, ahuntzak, behiak eta zaldiekin. Aziendaren
maneju estentsiboak, kalitatezko eta elikagai osasuntsuen ekoizpenarekin batera, in-
gurunearen zaintza eta kudeaketarako tresna baliagarrienetarikoda delako eta ho-
nenbestez, mendiko abelzaintzarako mehatxua den otsoaren populazioa kontrolatuko
dituen neurriak eta araudiak eskatzen ditu.

2.- Lazkaoko Udalak helaraziko dio Transitzio Ekologikoa eta Erronka Demografikora-
ko ministeritzari, mendiko abelzaintzaren aldeko apustua egiten duela eta honenbes-
tez, otsoaren babesa areagotzeko erabakiaren aurka eta otsoaren populazioa kudeatu
ahal izateko baliabide guztiak har ditzala kontuan, besteak beste, ehiza.

3.- Lazkaoko Udalak helaraziko dio Eusko Jaurlaritzako Ekonomiaren Garapen, Jasangarri-
tasun eta Ingurumen sailari ez dezala otsoa babes bereziko espezieen katalogoan sar-
tu eta honekin otso populazioei sarrera eta egonkortzea erraztu. Ez dezan kolokan ja-
rri abeltzaintza estentsiboa. Gurea bezelako lurralde txikian, mendiko abeltzaintza el-
karbizi ezinezko praktika da eta otso populazioekin.”

Alkateak esan du bere taldeak (EAJ) mozioaren alde egingo duela. Gaineratu du
mendiko abeltzainen lana balioan jarri nahi dutela egiten duten lana eta ekarpenarengatik
eta hauen lanarentzako otsoaren gain-populazioa mehatxua bihurtzen dela eta ondorioz
populazioaren kontrola izatea ezinbestekoa dela. Beraz abeltzainek bere mozioan eskatzen
duten bezala, otsoak ez du babes berezirik behar, kontrola baizik, oreka lortzeraino, eta
baldin eta lehia sortzen baldin bada beraiek argi dutela nor babestu, abelzaintza eta abel-
tzainak.

Ormazabal zinegotziak (EH Bildu) esan du beraiek ere bat egiten dutela horretan,
abelzaintza estensiboaren babesean alegia, baina otsoaren biziraupenak ere kezkatzen
dituztela. Esan du baita ere udal kudeaketa gainditzen duen gaia dela iruditzen zaiela eta
beraien proposamena abeltzainek, ekologistak eta erakunde publikoek mahai baten ingu-
ruan esertzea dela. Eta azkenik, esan du ez dutela mozioarekin bat egingo.

Mozioa bozkatu da eta osoko bilkurak, aldeko 7 boto (EAJ), aurkako botorik gabe
eta 6 absentzioz (EH Bildu) onartu egin du.

VI.- GALDERA ETA ERREGUAK.-

Alkateak Ormazabal zinegotziari (EH Bildu) eskatu dio, Dukearekin hirigintza—hi-
tzarmena gaiaren inguruan esandakoak, publikoki aitortzeko hanka sartzea izan dela eta
ez dela izan ez zuzena ez egokia. L

Ormazabal zinegotziak erantzun du esanez gauza bera eskatuko diola bi zinegotzik

LAZKAOKO berarengatik esandakoengatik. Eta berari eskatu dionari buruz erantzun dio esan dituenak

ez direla horrela ebidentzirik baldin badu egingo duela.



Berriro ere lehen gai horretan izandako eztabaida errepikatu da zinegotzien artean.
Azkenik, lagun batek jendartetik hitz egin du mozioaren gaiaren inguruan.
Alkateak erantzun egin dio.

VII.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jo du, ilun-

tzeko zortziak laurden gutxi direnean nik, Idazkariak, guztiaren akta jaso eta ziurtatzen
dut.




